
GOUVÈNÈ CUOMO ANONSE NBCUNIVERSAL’S SPROUT – PREMYE REZO PRESKOLÈ 24 ÈDTAN – PRAL 

ENSTALE NAN NEW YORK CITY 

 

Demenajman kite Pennsylvania Pral Kreye 70 Nouvo Dyòb nan New York Ak Espas pou Kwasans Fiti 

 

Gouvènè Andrew M. Cuomo jodi a te anonse NBCUniversal’s Sprout pral retire operasyon li yo nan 

Philadelphia, Pennsylvania, pou mete yo nan 30 Rockfeller Plaza nan Manhattan, sa ki pral kreye 50 dyòb 

rezo foultaym ak konpayi a epi 20 dyòb pwodiksyon. Anplis, konpayi a prevwa li pral kontinye ogmante 

operasyon li yo ak mendèv li nan Eta New York. Demenajman montre aklè efè devouman 

administrasyon Cuomo a pou l ankouraje espansyon medya dijital ak pwodiksyon ki gen pou wè ak dyòb. 

 

“Se yon lòt egzanp sou jan sektè près ak lwazi a ap fleri nan New York – ak sipò administrasyon nou an, 

konpayi tankou NBCUniversal ap pote dyòb, envestisman ak nouvo opòtinite nan Empire State la,” te 

deklare Gouvènè Cuomo. “Relokalizasyon “Sprout” pral gen yon efè imedya sou ekonomi rejyon an, epi 

mwen fyè pou m akeyi yo nan Eta New York.” 

 

Sprout te lanse kòm premye destinasyon 24 èdtan pou timoun ki genyen ant 2 ak 5 lane ak moun kap 

bay yo swen yo. Rezo a kounye a ap bay pwogramasyon atravè tout platfòm, tankou emisyon, kab, sou 

demann ak sou entènèt. Ak yon pwogramasyon ki estriktire pou swiv jounen timoun lan depi maten jiska 

swè, Sprout prezante pwogram orijinal, tankou “The Chica Show” ak “Noodle and Doodle,” ansanm ak 

yon seri referans ideyal tankou “Caillou” ak “Sesame Street,” ak esklizivite ameriken tankou “Lazytown” 

ak “Tree Fu Tom.” Blòk pwogram ki genyen nan Sprout tankou “The Sunny Side Up Show” ak “The Good 

Night Show,” sèvi kòm zouti pou gide paran pandan y ap ede timoun yo pare pou jounen ak nwit ak 

aktivite, konteni itilizatè ap pwodi, listwa ak plis. NBCUniversal cable Entertainment te achte tout Spout 

nèt nan mwa novanm 2013. 

 

“Sipò Gouvènè Cuomo atravè Empire State Development, tankou atravè pwogram kredi enpo sou 

pwodiksyon televizyon ak fim te yon faktè enpòtan nan ran posib mouv rezo Sproupt ak pwodiksyon,” te 

deklare Sandy Was, Prezidan, Sprout. “Relokalizasyon nan 30 Rock pral ede Sprout jwe yon wòl santral 

nan estrateji jeneral konpayi a pou timoun ak fanmi a.” 

Pou ankouraje Sprout Network relokalize nan New York City, Empire State Development (ESD), prensipal 

ajans devlopman ekonomik Eta New York, dakò pou l bay $2 milyon nan kredi enpo Excelsior Jobs 

Program ki chita sou pèfòmans pandan 10 lane kap vini yo, ki gen yon relasyon dirèk ak kreyasyon dyòb 

konpayi ak an angajman envestisman. Konpayi a ka kalifye pou resevwa plis kredi Excelsior pou l ka 

kontinye ak kreyasyon dyòb. Pou li ka relokalize operasyon Sprout li yo, konpayi a pral kontinye envesti 

nan modènizasyon pwodiksyon ak espas sipò pwodiksyon, tankou nouvo teknoloji nan 30 Rockefeller 

Plaza. 

 

“Desizyon Sprout Network la pou l relokalize nan Eta New York se yon lòt siy ki montre jefò Gouvènè 

Cuomo ap fè pou l amelyore klima biznis eta a ap bay rezilta,” te deklare Prezidan Direktè Jeneral ak 

Komisyonè Kenneth Adam, Empire State Development. “Sektè lwazi New York ap devlope vit epi pote 

nouvo dyòb ak revni nan kominote nou yo, epi se bon nouvèl pou tout Nouyòkè.” 

